KENYATAAN MEDIA

KEMENTERIAN PEMBANGUNAN LUAR BANDAR

PEMBANGUNAN LUAR BANDAR KPLB, RISDA AGIH 4,500 BUBUR LAMBUK

KPLB.100-2/1/6 JLD.2 (58)

KUALA NERANG, 29 April - Kementerian Pembangunan Luar Bandar
(KPLB) dan agensinya, Pihak Berkuasa Kemajuan Pekebun Kecil
Perusahaan Getah (RISDA) terus mengimarahkan bulan Ramadan
dengan program gotong-royong memasak dan mengagihkan bubur

lambuk.

Sejumlah 4,500 bekas bubur lambuk diagihkan kakitangan KPLB dan
RISDA kepada penduduk sekitar Kuala Nerang hari ini.

Tiga lokasi agihan disediakan melibatkan penyediaan 1,500 bekas bubur

lambuk bagi setiap lokasi.

Lokasi agihan melibatkan Laluan Utama Jalan Pokok Sena ke Kuala
Nerang, Laluan Utama Jalan Pekan Kuala Nerang dan Laluan Utama

Jalan Kampung Baru Padang Sanai.

Program memasak bubur lambuk dilaksanakan secara bergotong-royong
di tiga tempat iaitu di perkarangan Masjid Tengku Sarafudin Badlishah,
Bengkel Pergerakan Wanita Pekebun Kecil (PWPK) RISDA Kampung
Rambutan dan Dewan Orang Ramai Kampung Baru Padang Sanai.

Program diserikan dengan kehadiran Menteri Pembangunan Luar
Bandar, Datuk Seri Mahdzir Khalid.



Menurut Mahdzir, penganjuran program itu adalah untuk menyemarakkan
kerja amal di bulan Ramadan selain mendekatkan KPLB dan RISDA

dengan masyarakat di luar bandar.

"Saya melihat sambutan dan kerjasama amat erat antara petugas
bersama penduduk setempat yang bergotong-royong dalam memastikan

program berjalan lancar.

Ini mungkin disebabkan sudah hampir dua tahun program seperti ini tidak
dapat dilaksanakan dan sebaik kita berada di fasa peralihan ke endemik,
maka semua merasa seronok dapat bekerjasama serta mengeratkan
silaturahim," kata Mahdzir.

-TAMAT-

#KeluargaMalaysia
#BekerjaBersamaRakyat

